
Baş beynin damar sistemində baş verən 

dəyişikliklər və bunun nəticəsində yaranan patoloji 

proseslər yeni-yeni tədqiqatlar tələb edir. 

Təsdiq olunmuşdur ki,beyinin işemik 

xəstəliklərinin 70%-dən coxu baş beynin maqistral 

arteriyalarının patologiyaları hesabına yaranır ki, 

bunun də əhəmiyyətli hissəsi fəqərə arteriyalarının 

hesabına düşür. Cünki, onların topoqrafo-anatomik 

yerləşməsi, topoqrafik törəmələrə münasibəti xüsusi 

əhəmiyyət kəsb edir. 

Digər tərəfdən də bu damarın  körpücükaltı 

arteriyanın birtərəfli okklüziyası  və stenozu zamanı 

“oğurlug” simptomunu yaratması ilə patologiya baş 

vermiş tərəfin qan dövranında qismən təçizatı bərpa 

etməsi onu daha da topografik cəhətdən 

öyrənilməsini vacib edən bir törəmə edir. 

Arteriyanın yerləşdiyi kanalın cinsi dimorfizminə 

nəzər saldıqda görürük ki, sümük-əzələ-fibroz 

kompleks bir törəmədir, qadın və kişilərdə 

diametrinə görə bir-birindən o qədərdə fərqlənmir. 

Ümumiyyətlə götürdükdə, fəqərə arteriyaları 

kanalının diametri 6-8 mm səviyyəsində variasiya 

edir. Çox az hallarda sağ fəqərə arteriyasının kanalı 

soldakından 1-1,07 mm fərqlənə bilir. 

Fəqərə arteriyaları kanalının diametri ilə fəqərə 

arteriyalarının diametri heç də həmişə düz 

mütənasib olmur. Bəzən kanalın diametri 

ədəbiyyatda rast gəlinən ən böyük ölçüyə çatdığı 

halda(8mm), arteriyanın diametri rast gəlinən ən 

kicik ölçüyə malik olur(4,74 mm). Ən çox hallarda 

kanalin diametrinin 70-80%-ni arteriya doldurmuş 

olur. 

Aparılan tədqiqatlar göstərir ki, 70% hallarda sol 

fəqərə arteriyaları diametrinə görə 1,5-2 dəfə sağ 

eyni adlı damardan böyük olur. 20% hallarda bu 

arteriyaların diametri bərabər olduğu halda, 60% 

hallarda sağ fəqərə arteriyasının diametri 

soldakından çox olmuşdur. 

Tədqiqatlar göstərir ki, arteriyanın yerləşdiyi 

kanalının diametri hec də arteriyanın diametri ilə 

mütənasiblik təşkil etmir, bəzi hallarda isə birincinin 

diametri ikincidən iki dəfə artıq olur. 

